
Tamakkiisumik akileraaruteqartitsinermut aaqqissuussineq nutaaq kiisalu sulisut 

ilaannut akileraartarnermi angerlarsimaffianik allannguineq 

 

Tamakkiisumik akileraaruteqartitsineq, inunnit illoqarfiit nunaqarfiillu avataanni aats-

itassarsiornermi aammalu suliassanik annertuunik suliaqartunit akilersinneqartartussaq, 

Inatsisartunit 1. januar 2011-miit atortuulersussanngortinneqarpoq. Tamakkiisumik 

akileraaruteqartitsineq ima paasineqassaaq, sulisut taaneqartut tamakkiisumik iserti-

taminnit ilanngaasernagit 35 %-inik inaarutaasumik akileraarutaasussanik akiler-

aaruserneqassasut. 

 

Tamakkiisumik akileraarutit atorfeqartitaanermi akissarsianit, taamatullu ajunngitsorsian-

it tamanit pissarsiarineqarsimasunit, soorlu akeqanngitsumik nerisaqartitaanerup, in-

eqartitaanerup, telefoneqartitaanerup il.il. nalinginit naatsorsorneqassapput. Akissarsi-

anulli soraarnerussutisiaqalernissamut kalaallit danskillu selskabiini soraarnerussutisia-

qalernissamut aaqqissuussinernut akilersuutit sulisitsisunit aqunneqartut ilaatinneqan-

ngillat, takukkit maleruagassat atuuttut. 

 

Inuit akileraarusersorneqarnerannut allannguinerit inunnut qaammatip siuliini kingullerni 

arfinilinni Kalaallit Nunaanni kommunimut akileraartussaatitaasimanngitsunut atuupput, 

kiisalu atorfeqartitaanermi suliassanut makkuninnga suliaqartitaasunut: 

 

 Sulianik ingerlatani, sanaartornermi sulianik kiisalu ikkussuinermik ivertiter-

inermik illoqarfiit nunaqarfiillu piusut avataanni suliassanik suliaqartitaasut. 

 

 Aatsitassaqarneranik misissueqqaarnernut, misissueqqissaarnernut piiaaner-

mullu suliaqartitaasut. 

 

Aaqqissuussinermut ilaatinneqanngillat sulisut, sermip erngullu avammut nioqqutissatut 

suliarineqarnerinut suleqataasut aammalu sulisut aningaasarsiat A-nik, aaqqis-

suussinermut attuumassuteqanngitsuniit aamma aningaasarsisartut. 

 

Sulisut ilaannut akileraartarnermi angerlarsimaffik allanngortinneqassaaq. 

 

Inunnut, qaammatit siuliini kingullerni arfinilinni Kalaallit Nunaanni kommunimut akiler-

aartussaatitaasimanngitsunut kiisalu atorfeqartitaanerminnut atatillugu sulianik ingerla-

tanut, sanaartornermi sulianik aammalu ikkussuinermik ivertiterinermik illoqarfiit 

nunaqarfiillu piusut avataanni sanaartornernik suliaqartut imaluunniit ataani taaneqartuni 

atorfeqartitaasut Akileraartarnermut Aqutsisoqarfik kommunitut akileraarfittut isigi-

neqassaaq: 

 

 Suliffeqarfimmi, aatsitassat pillugit inatsit naapertorlugu misissueqqaarnissamut 

misissueqqissaarnissamullu akuersissuteqarfigineqarsimasumi. 

 

 Suliffeqarfimmi, aatsitassat pillugit inatsit naapertorlugu piiaanissamut akuersis-

suteqarfigineqarsimasumi. 

 Suliffeqarfimmi, sermip erngullu avammut nioqqutissiarinissaat siunertaralugu 

nioqqutissiornissamut akuersissuteqarfigineqarsimasumi. 

 

1. januar 2011-miit aningaasarsiat A-t aammalu tamakkiisumik akileraarutit tamarmik 

qulaani allassimasut kommunip akileraarfiup kodeanik 35-mik nalunaaqutsikkat tunnius-

sinissamut piffissarititat atuuttut malillugit nalunaarutigineqartassapput. Tamakkiisumik 

akileraarutit nassuiaami (immersugassaq A1-imi) akileraarutit A-tut nalunaarutigineqas-

sapput. 

 

Nalunaarutiginninnermut tunngatillugu apeqqutigiumaneqarsinnaasut Akileraartarnermut 

Aqutsisoqarfiup Sulisitsisunik Allattorsimaffianut saaffiginnissutigineqassapput. 

 

 

http://dk.nanoq.gl/Emner/Landsstyre/Departementer/Departement_for_finanser/Skattestyrelsen/Blanketter/A1_Specificeret_redegoerelse.aspx

